
TADBIRKORLIK FAOLIYATINING IJTIMOIY 
FUNKSIYALARI ASOSIDA IQTISODIY 

KO‘RSATKICHLARNI EKONOMETRIK 
MODELLASHTIRISH VA PROGNOZLASH

Xalilov Muxiddin Shakirovich
Toshkent davlat iqtisodiyot universiteti v.v.b., dotsenti

Annotatsiya: Ushbu maqola ijtimoiy tadbirkorlikning jamiyatimizda muhim o‘rin tutishini yoritadi. Tadbirkorlik faoliyati 
mamlakat iqtisodiyotida, ijtimoiy hayotida muhim ahamiyat kasb etadi, u bir tomondan mamlakat aholisi uchun tovar va 
xizmatlar ishlab chiqarsa, ikkinchi tomondan aholi bandligi ta’minlashga o‘z hissasini qo‘shadi. Tadqiqotda tadbirkorlik 
subyektlari o‘z faoliyatlarini amalga oshirish asnosida bandlikni oshirishi va tovar va xizmatlar ishlab chiqarishga bo‘lgan 
ijobiy ta’sirni ekonometrik hisob-kitoblarda o‘z ifodasini topgan. 

Kalit soʻzlar: tadbirkorlik, ijtimoiy funksiya, bandlik, tovar, xizmatlar.
Abstract: This article highlights the important role of social entrepreneurship in our society. Entrepreneurship plays 
an important role in the country's economy and social life, on the one hand, it produces goods and services for the 
country's population, and on the other hand, it contributes to ensuring employment for the population. The study shows 
that entrepreneurial entities, in the course of their activities, increase employment and have a positive impact on the 
production of goods and services, which is reflected in econometric calculations.

Key words: entrepreneurship, social function, employment, goods, service.
Аннотация: В данной статье подчеркивается важная роль социального предпринимательства в нашем обществе. 
Предпринимательство играет важную роль в экономике и общественной жизни страны, с одной стороны, 
оно производит товары и услуги для населения страны, а с другой стороны, оно способствует обеспечению 
занятости населения. Исследование показывает, что субъекты предпринимательства в ходе своей деятельности 
увеличивают занятость и оказывают положительное влияние на производство товаров и услуг, что отражено в 
эконометрических расчетах.

Ключевые слова: предпринимательство, социальная функция, занятость, товар, услуги.

K I R I S H
Aholi turmush farovonligini oshirishda tadbirkorlikning ijtimoiy funksiyasidan foydalanish ijobiy natijalarga 

sabab bo‘lishini namoyon etmoqda. Xususan, ishsizlarni ish bilan bandligini ta’minlash, aholi daromadlarini 
oshirish, mehnat qilish sharoitlarini yaxshilash, kambag‘allik muammosini hal etish, hudud infratuzilmasini 
rivojlantirishda tadbirkorlikning ijtimoiy funksiyasidan foydalanishni amaliyotga joriy etilishi, jamiyat hayotidagi 
ijtimoiy muammolarni samarali hal etish imkoniyatini oshiradi.

Tadbirkorlik mamlakat iqtisodiyotida yuqori ahamiyat kasb etishi aksiomaga aylandi. “2022-2026-yillarga 
mo‘ljallangan Yangi O‘zbekistonning taraqqiyot strategiyasida, “Davlat-inson uchun” tamoyili asosida 
“mahallalarda tadbirkorlikni rivojlantirish, aholi bandligini ta’minlash va kambag‘allikni qisqartirish” kabi ijtimoiy 
vazifalar belgilab berilgan. Mazkur vazifalarni bajarishda tadbirkorlik, kichik biznes subyektlarining ijtimoiy 
funksiyasidan samarali foydalanish muhim yo‘nalishlardan biri hisoblanadi.

M A V Z U G A  O I D  A D A B I Y O T L A R  S H A R H I
Tadbirkorlik, kichik biznesni rivojlantirish, uni davlat tomonidan tartibga solish va iqtisodiy mexanizmlarini 

takomillashtirishning nazariy-metodologik asoslari, nazariy jihatlari xorij olimlaridan A.Smit, J.B.Sey, R.Kantilon, 
Y.Shumpeterlarning ilmiy ishlarida atroflicha tahlil qilingan.

O‘zbekistonda kichik biznes va xususiy tadbirkorlikni rivojlantirishning umumiy jihatlari Yo.Abdullayev, 
M.R.Boltabayev va boshqa olimlarning [4,5] ishlarida bayon etilgan. Kichik tadbirkorlik faoliyatining iqtisodiyot 
tarmoqlaridagi samaradorligini oshirish yo‘llari va uni rivojlantirishning ijtimoiy-iqtisodiy muammolari 

H.P.Abulqosimovning [6], ilmiy tadqiqotlarida ko‘rib chiqilgan. Kichik biznes va tadbirkorlikni rivojlanish 
tendensiyalarini modellashtirish va bashoratlash masalalari B.Yu.Xodiyev [7], tadqiqotlarida ko‘rib chiqilgan. 
Shuningdek U.V.Gafurov [8], o‘z tadqiqotida kichik biznes va xususiy tadbirkorlik subyektlari faoliyatini davlat 
tomonidan qo‘llab-quvvatlashni takomillashtirish masalalariga e’tibor qaratgan.

T A D Q I Q O T  M E T O D O L O G I YA S I
Mazkur tadqiqotda tadbirkorlik va kichik biznesni rivojlanish o‘rganish uchun statistik ilmiy abstraksiya, 

empirik va iqtisodiy tahlil usullari qo‘llanildi. Ma’lumotlar tahlili va sintezi hamda excel dasturi asosida 
tadbirkorlikni bandlik va mahsulot miqdorini o‘sishini tadqiq etish bo‘yicha xulosalar va takliflar ishlab chiqildi.

T A H L I L  V A  N A T I J A L A R
Har qanday bozor munosabatlariga asoslangan mamlakat iqtisodiyotida ishchi kuchi bandligini taʼminlash,  

yangi ish o‘rinlarini yaratish, ishsizlikni kamaytirishda kichik biznes va xususiy tadbirkorlik sohasining o‘rni 
katta. Bu borada Prezidentimiz o‘z maʼruzasida “Mamlakatimizda har yili yaratilayotgan ish o‘rinlarining 90 
foizi xususiy sektor hissasiga to‘g‘ri kelishini taʼkidlash lozim. Hozirgi kunda ushbu tarmoqda 5 milliondan ziyod 
aholi, ayniqsa, yoshlarimiz mehnat qilayotgani uning nafaqat iqtisodiy, balki ijtimoiy hayotimizdagi o‘rni ham 
ortib borayotganini ko‘rsatadi. Shu boisdan ham agar biz iqtisodiyotimizni, ijtimoiy sohani yanada yuksaltiramiz 
desak, tadbirkorlikni rivojlantirish uchun barcha imkoniyat va sharoitlarni yaratib berishimiz zarur”1 deb alohija 
taʼkidlab o‘tgan edi. 

Kichik biznes va xususiy tadbirkorlik subyektlari tomonidan yaratilgan mahsulot miqdorini aniqlash uchun, 
avvalo nominal YaIMni real YaIMga aylantirishimiz, yaʼni nominal YaIMni inflyasiyadan tozalab olishimiz 
kerak, buni misol tariqasida quyida amalga oshiramiz, odatda kamida 10 yillik ma’lumotlar aks etishi kerak biz 
metodologik jihatdan tadqiq qilayotganimiz sababli qisqa muddatni oldik.

1-jadval. Nominal YAIM qiymatini real YaIMga aylantirish2

Yillar Nominal YAIM 
miqdori, mlrd.so‘m

Inflyasiya, 
YAIM deflyatori:  
bog‘liq qatorlar

 (yillik, %)

YAIM deflyatori: bog‘liq 
qatorlar (asos qilib 

olingan yil = 2021y.)

2021 yilgi narxlarda 
hisoblangan YAIM miqdori 
(Real YAIM),  mlrd.so‘m

(5) = ((2)/(4))×100

1 2 3 4 5

2018 424 728,7 27,0 66,9 634924,2

2019 529 391,4 17,9 78,9 671176,2

2020 602 193,0 11,6 88,1 684252,6

2021 734 587,7 13,6 100,0 734587,7

Kichik biznes va xususiy tadbirkorlik subyektlari tomonidan yaratilgan real mahsulot miqdorini uni YaIMdagi 
ulushidan kelib chiqib aniqlaymiz va keyinchalik uning qo‘shimcha o‘sish surʼatlarini ham aniqlaymiz (2-jadval).

2-jadval. Kichik biznes va xususiy tadbirkorlik subyektlari tomonidan yaratilgan real mahsulot miqdori, mlrd.so‘m3

Yillar

2021 yilgi 
narxlarda YAIM 
miqdori (Real 
YAIM),  mlrd.so‘m

Kichik biznes va xususiy 
tadbirkorlik subyektlari 
tomonidan yaratilgan 
mahsulot miqdorining 
YaIMdagi ulushi, foiz

Kichik biznes va xususiy 
tadbirkorlik subyektlari 
tomonidan yaratilgan 
mahsulot miqdori, mlrd.
so‘m ((4)=(2)×(3) / 100)

Kichik biznes va xususiy 
tadbirkorlik subyektlari 
tomonidan yaratilgan 
mahsulot miqdorining 
qo‘shimcha o‘sish surʼati, foiz

1 2 3 4 5

2018 634924,3 62,4 396192,8 -5,1

2019 671176,2 56,0 375858,6 1,3

2020 683845,6 55,7 380902 5,9

2021 734587,7 54,9 403288,6 5,2

1	 O‘zbekiston Respublikasi Prezidenti Shavkat Mirziyoevning mamlakatimiz tadbirkorlari bilan ochiq muloqot shaklidagi uchrashuvda 
so‘zlagan nutqi (20.08.2021 yil). https://xs.uz/uzkr/post/

2	 O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.
3	 O‘sha manba.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, fevral.  № 2-son.

https://yashil-iqtisodiyot-taraqqiyot.uz 1399

Kichik biznes va xususiy tadbirkorlik subyektlari tomonidan yaratilgan mahsulot hajmini natijaviy 
ko‘rsatkich sifatida, mamlakatda faoliyat yuritayotgan kichik korxona va mikrofirmalar soni va bandlar sonini 
omil ko‘rsatkichlar sifatida qarab, ularning o‘zaro taʼsirini o‘rganamiz (3-jadval).

3-jadval. Kichik biznes va xususiy tadbirkorlik subyektlari tomonidan yaratilgan mahsulot miqdori, uning tarkibida 
bandlar va faoliyat yuritayotgan kichik korxona va mikrofirmalar soni4

Yillar
2021 yilgi narxlarda hisoblangan kichik 

biznes va xususiy tadbirkorlik subyektlari 
tomonidan yaratilgan mahsulot, mlrd.so‘m

Kichik biznes va xususiy 
tadbirkorlikda bandlar soni, 

ming kishi

Faoliyat yuritayotgan kichik 
korxona va mikrofirmalar 

soni, ming birlik

2018 396192,8 10128,8 262,9

2019 375858,6 10318,9 334,8

2020 380902,0 9865,7 411,2

2021 403288,6 10070,7 462,8

Umuman olganda, kichik biznes va xususiy tadbirkorlikda bandlar soni va faoliyat yuritayotgan kichik 
korxona va mikrofirmalar soni kichik biznes va xususiy tadbirkorlik subyektlari tomonidan yaratilgan mahsulotga 
nisbatan funksiya deb olindi. Buning uchun bu o‘zgaruvchilar orasidagi korrelyasiya koeffitsiyenti hisoblandi. 
O‘zgaruvchilar orasidagi korrelyasiya matritsasi quyidagicha (4-jadval).

4-jadval. O‘zgaruvchilar orasidagi korrelyasiya matritsasi5

2021 yilgi narxlarda hisoblangan 
kichik biznes va xususiy 
tadbirkorlik subyektlari 
tomonidan yaratilgan mahsulot, 
mlrd.so‘m (Y)

Kichik biznes 
va xususiy 
tadbirkorlikda 
bandlar soni, ming 
kishi (X1)

Faoliyat 
yuritayotgan 
kichik korxona va 
mikrofirmalar soni, 
ming birlik (X2)

2021 yilgi narxlarda hisoblangan kichik 
biznes va xususiy tadbirkorlik subyektlari 
tomonidan yaratilgan mahsulot, mlrd.so‘m 
(Y)

1

Kichik biznes va xususiy tadbirkorlikda 
bandlar soni, ming kishi (X1)

0,87646871 1

Faoliyat yuritayotgan kichik korxona va 
mikrofirmalar soni, ming birlik (X2)

0,649839059 0,314465826 1

Keyinchilik kichik biznes va xususiy tadbirkorlik subyektlari tomonidan yaratilgan mahsulot hajmini 
natijaviy ko‘rsatkich sifatida ekonometrik modelga kiritdik va “Y” bilan belgiladik. Funksiyaga taʼsir etuvchi 
omillar sifatida X1 - kichik biznes va xususiy tadbirkorlikda bandlar soni, ming kishi, X2 - faoliyat yuritayotgan 
kichik korxona va mikrofirmalar soni, ming birlik qabul qilindi. O‘zbekiston Respublikasi Statistika qo‘mitasining 
2011–2021-yillardagi yuqorida ko‘rsatilgan maʼlumotlar asosida Microsoft Excel dasturida quyidagi ekonometrik 
model hisoblandi.

5-jadval.  Ekonometrik modelning asosiy parametrlari (a);b);c))6

Regression statistika              a)

Ko‘p miqdorli R 0,961044

R-kvadrat 0,923606

Norma R-kvadrat 0,904507

Sandart xatolik 16884,21

Kuzatuvlar 11
 

4	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.
5	  O‘sha manba.
6	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.

Yuqoridagidan ko‘rishimiz mumkinki, R bu korrelyasiya koeffiyenti bo‘lib, u omillar o‘rtasidagi bog‘lanish 
zichligini ko‘rsatadi. Yaʼni, kichik biznes va xususiy tadbirkorlikda bandlar soni, faoliyat yuritayotgan kichik 
korxona va mikrofirmalar soni kabi omillar bilan kichik biznes va xususiy tadbirkorlik subyektlari tomonidan 
yaratilgan mahsulot hajmi o‘rtasidagi bog‘lanish zichligi boshqa shart-sharoitlar o‘zgarmas bo‘lgan holatda 0,96 
ga teng ekan. Bu ko‘rsatkich ushbu omillar o‘rtasida juda kuchli bog‘lanish bor ekanligini ko‘rsatadi.

Dispersion analiz b)

 df SS MS F

Regressiya 2 2,76E+10 1,38E+10 48,36004

Qoldiq 8 2,28E+09 2,85E+08

Jami 10 2,99E+10

c)

Koeffitsiyentlar Standart xatolik t-statistika Past 95% Yuqori 95%

Ozod had (a) -537352 110219 -4,87531 -791517 -283186

O‘zgaruvchi (X1) 83,06231 11,46393 7,245533 56,62643 109,4982

O‘zgaruvchi (X2) 228,839 56,72543 4,034152 98,02995 359,6481

Microsoft Excel dasturidagi hisob-kitoblar natijasida quyidagi ekonometrik modelni tuzdik.

R = 0,96     D = R2 = 0,92		  F = 48,4     t-(Styudent mezoni) = 17,56
Modeldan ko‘rinib turibdiki, kichik biznes va xususiy tadbirkorlikda bandlar sonining 1000 kishiga o‘sishi, 

kichik biznes va xususiy tadbirkorlik subyektlari tomonidan yaratilgan mahsulot hajmini 83,06231 mlrd. so‘mga 
o‘sishiga, faoliyat yuritayotgan kichik korxona va mikrofirmalar sonining  1000 taga o‘sishi, kichik biznes va 
xususiy tadbirkorlik subyektlari tomonidan yaratilgan mahsulot hajmini 228,839 mlrd. so‘mga o‘sishiga olib 
kelar ekan.

Endi prognozlashning eng sodda usullaridan biri bo‘lgan trend funksiyasi orqali kichik biznes va xususiy 
tadbirkorlikda bandlar soni va faoliyat yuritayotgan kichik korxona va mikrofirmalar soni o‘sishining funksiyasini 
yaratishimiz kerak. Bunda trend y=a0+b1×t funksiyasida o‘zgaruvchilarni yillar qilib olamiz hamda chiziqli 
funksiya hosil qilamiz. Unga ko‘ra o‘zgaruvchilar yillar (t) hisoblanadi (6-jadval). 

6-jadval. Kichik biznes va xususiy tadbirkorlik subyektlari tomonidan yaratilgan mahsulot miqdori, uning tarkibida 
bandlar va faoliyat yuritayotgan kichik korxona va mikrofirmalar soni7

Yillar t
Kichik biznes va xususiy 

tadbirkorlikda bandlar soni, ming 
kishi

Faoliyat yuritayotgan kichik 
korxona va mikrofirmalar soni, 

ming birlik

2018 8 10128,8 262,9

2019 9 10318,9 334,8

2020 10 9865,7 411,2

2021 11 10070,7 462,8

6-jadval maʼlumotlari asosida Microsoft Excel dasturida quyidagi ekonometrik model va uning parametrlari 
aniqlandi (7-jadval). 

7	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.

7-jadval. Kichik biznes va xususiy tadbirkorlik subyektlari tomonidan yaratilgan mahsulotga taʼsir etuvchi kichik 
biznes va xususiy tadbirkorlikda bandlar soni va faoliyat yuritayotgan kichik korxona va mikrofirmalar sonining 
istiqbolli davr uchun o‘sish funksiyasi8

a0 b1

Kichik biznes va xususiy 
tadbirkorlik subyektlari 
tomonidan yaratilgan 
mahsulotga taʼsir etuvchi omillar 
funksiyalari, Y

R (kor-
relya-
siya 
koef-ti)

F (Fisher 
mezoni)

t-(Styu
dent 
mezoni)

Kichik biznes va xususiy 
tadbirkorlikda bandlar 
soni, ming kishi (Y1)

9332,11 99,78 Y= 9332,11+ 99,78×t 0,67 7,51 4,26

Faoliyat yuritayotgan 
kichik korxona va 
mikrofirmalar soni, ming 
birlik (Y2)

99,10 26,82 Y= 99,10+ 26,82×t 0,90 37,14 10,08

Regression model adekvatligi regressiya tenglamasi parametrlari va chiziqli korrelyasiya koeffitsiyentining 
ahamiyatliligini tekshirish orqali amalga oshiriladi. Buning uchun Styudentning t-meʼzonidan foydalaniladi.

t-meʼzonning haqiqiy va Styudent jadvalidagi qiymatlarini taqqoslash orqali model adekvatligiga baho 
beriladi. Model adekvat bo‘lishi uchun:

thaqiqiy  > tjadval     bo‘lishi kerak
Styudentning t-mezoni hisoblangan (thisob) va jadval (tjadval) qiymatlarini taqqoslab, N0 gipoteza qabul 

qilinadi. Buning uchun t-mezonning jadval qiymatini tanlangan ishonchlilik ehtimoli (α ) va ozodlik darajasi (
1d.f. −−= mn ) shartlar asosida topiladi. Bu yerda n –kuzatuvlar soni; m  – omillar soni .

7-jadval maʼlumotlariga asosan ishonchlilik ehtimoli  05,0=α  va ozodlik darajasi d.f.=11-1-1=9 bo‘lganda, 
t-mezoning jadval qiymati   tjadval=2.26 ga teng. Barcha hisoblangan t-mezoning qiymatlari jadval qiymatlaridan 
katta bo‘lganligi bois model parametrlari adekvat, deb topiladi.

7-jadvaldagi funksiyalar asosida kichik biznes va xususiy tadbirkorlikda bandlar soni va faoliyat yuritayotgan 
kichik korxona va mikrofirmalar sonini istiqbolli davr uchun prognoz qilamiz (8-jadval). 

8-jadval. Kichik biznes va xususiy tadbirkorlikda bandlar soni va faoliyat yuritayotgan kichik korxona va 
mikrofirmalar sonining trend funksiyasi orqali aniqlangan prognoz ko‘rsatkichlari9

Yillar t
Kichik biznes va xususiy 

tadbirkorlikda bandlar soni, ming 
kishi

Faoliyat yuritayotgan kichik 
korxona va mikrofirmalar 

soni, ming birlik

2022 12 10529,5 421,0

2023 13 10629,3 447,8

2024 14 10729,0 474,6

2025 15 10828,8 501,4

2026 16 10928,6 528,3

2027 17 11028,4 555,1

2028 18 11128,2 581,9

2029 19 11227,9 608,7

2030 20 11327,7 635,6

Yuqorida, mamlakatda kichik biznes va xususiy tadbirkorlikda bandlar soni va faoliyat yuritayotgan kichik 
korxona va mikrofirmalar soni kichik biznes va xususiy tadbirkorlik subyektlari tomonidan yaratilgan mahsulotga 
nisbatan funksiya deb olinib, Microsoft Excel dasturidagi hisob-kitoblar natijasida quyidagi ekonometrik modelni 
tuzgan edik.

8	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.
9	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari.

Endi yuqorida aniqlangan maʼlumotlar sifatida X1 - kichik biznes va xususiy tadbirkorlikda bandlar soni, 
ming kishi, X2 - faoliyat yuritayotgan kichik korxona va mikrofirmalar soni, ming birlik deb modelga kiritib, 
kichik biznes va xususiy tadbirkorlik subyektlari tomonidan mahsulot ishlab chiqarishning istiqbolli davr uchun 
qiymatlarini aniqlaymiz (9-jadval).

9-jadval. Kichik biznes va xususiy tadbirkorlik subyektlari tomonidan mahsulot ishlab chiqarishning istiqbolli davr 
uchun prognoz ko‘rsatkichlari10

Yillar

Kichik biznes va 
xususiy tadbirkorlikda 

bandlar soni, ming 
kishi

Faoliyat yuritayotgan 
kichik korxona va 

mikrofirmalar soni, ming 
birlik

Kichik biznes va 
xususiy tadbirkorlik 

subyektlari tomonidan 
yaratilgan mahsulot 

miqdori, mlrd.so‘m (Y)

Kichik biznes va 
xususiy tadbirkorlik 

subyektlari tomonidan 
yaratilgan mahsulot 

miqdorining 
qo‘shimcha o‘sish 

surʼati, foiz

2022 10529,5 421,0 433585,5 7,5

2023 10629,3 447,8 448011,6 3,3

2024 10729,0 474,6 462437,6 3,2

2025 10828,8 501,4 476863,6 3,1

2026 10928,6 528,3 491289,6 3,0

2027 11028,4 555,1 505715,7 2,9

2028 11128,2 581,9 520141,7 2,9

2029 11227,9 608,7 534567,7 2,8

2030 11327,7 635,6 548993,8 2,7

Jadvaldan ko‘rinib turibdiki, 2030-yilda prognoz qilinayotgan kichik biznes va xususiy tadbirkorlik subyektlari 
tomonidan yaratilgan mahsulot hajmi 548993,8 millard so‘mni tashkil qiladi. Agarda bu qiymatni 2021-yildagi 
qiymat (403288,6 milliard so‘m) bilan taqqoslasak, kichik biznes va xususiy tadbirkorlik subyektlari tomonidan 
yaratilgan mahsulot hajmi 1,36 barobardan yuqoriga o‘sar ekan. Bizning hisob-kitoblarimiz bo‘yicha, kichik 
biznes va xususiy tadbirkorlik subyektlari tomonidan yaratilgan mahsulotning o‘sish surʼati to‘qqiz yillikda 
barqaror yuqori o‘sish tendensiyasiga ega bo‘ladi. 2030-yilgacha yillik o‘rtacha o‘sish surʼati 3,49 (1,03499 = 
1,36) foizdan yuqori bo‘lar ekan.

Nazariy jihatdan olib qaralganda mamlakatda ishsizlik darajasining pasayishiga kichik biznes va xususiy 
tadbirkorlik sohasining rivojlanganlik darajasi tashkil etadi. So‘nggi yillarda yaratilayotgan yangi ish o‘rinlarining 
katta salmog‘i shu soha hissasiga to‘g‘ri keladi.

X U L O S A  V A  T A K L I F L A R
Tadbirkorlik subyekti o‘zi faoliyat olib borayotgan jamoa va jamiyat oldida mas’uliyatlidir. Bu esa 

tadbirkorga o‘zi ishlab chiqarayotgan mahsulot yoki faoliyati natijasida erishgan daromad va foydadan ma’lum 
bir mablag‘larni ish haqi, soliq hamda xayriyalar ko‘rinishida bevosita tadbirkorning o‘zi yoki aholiga ijtimoiy 
yordam fondlar orqali jamiyat ravnaqi va farovonligi uchun sarf etishini taqozo qiladi.

Tadbirkorlikni ijtimoiy funksiyasini amaliy natijasi sifatida yangi tadbirkorlar ijtimoiy guruhini shakllantiradi, 
o‘rta mulkdorlar ya’ni, jamiyatda iqtisodiy ta’minlangan insonlar paydo bo‘ladi, ishchi va xizmatchilarga maqbul 
maosh to‘lash hamda qulay mehnat sharoitini ta’minlashi natijasida insonlarda, biznesga, tadbirkorlarga 
nisbatan salbiy munosabatini ijobiy tomonga o‘zgartirishga erishadi.

Tadbirkorlikning ijtimoiy funksiyasi o‘ziga xos xususiyatlaridan biri bu u jamiyat uchun keltirayotgan 
nafni o‘lchab bo‘lmasligidadir. Lekin ekonometrik tahlillar asosida alohida ko‘rsatkichlarni olib ular tomonidan 
jamiyatga keltirilayotgan nafni o‘lchash mumkin bo‘ladi. 

10	  O‘zbekiston Respublikasi Prezidenti xuzuridagi Statistika agentligi (stat.uz) maʼlumotlari asosida muallif hisob kitoblari. 

